
PROFFIL Y RÔL

Teitl y Rôl:  Prif Arolygydd
Rheng: Prif Arolygydd
Yn atebol i: Uwcharolygydd
Yn gyfrifol am: Arolygwyr, Rhingylliaid, Cwnstabliaid a Staff yr 

Heddlu gan gynnwys PCSO
Cydgysylltu â: Swyddogion yr Heddlu, Staff yr Heddlu, y 

Cyhoedd, Sefydliadau Allanol, Asiantaethau a 
Phartneriaethau

Dyddiad Cyhoeddi: Ionawr 2025

Diben y Rôl Yn gyfrifol am gyd-lynu gwaith timau o Gwnstabliaid, Rhingylliaid, Arolygwyr a 
Staff yr Heddlu neu reoli adran sydd â chyfrifoldeb daearyddol neu 
swyddogaethol penodol dros y gwaith o ddarparu ystod o wasanaethau 
plismona amrywiol, gan sicrhau y caiff safonau sefydliadol eu cynnal.

Disgwylir i ddeiliad y swydd ymgymryd â chyfrifoldebau ychwanegol yn unol â'r 
rheng fel y bydd yr heddlu yn ystyried sy'n angenrheidiol ac yn briodol, fel Rheoli 
Trefn Gyhoeddus, Rheoli Arfau Tanio, arwain prosiectau perthnasol ac 
ymgymryd â swyddogaethau ar alwad, ond heb fod yn gyfyngedig i hynny.

Prif Gyfrifoldebau Safonau Galwedigaethol Cenedlaethol Prif Arolygydd
Diffinio safonau ar gyfer pennu ffynonellau cyllido posibl ac yna negodi a 
sicrhau'r cyllid hwnnw. Mae ffynonellau cyllido posibl yn cynnwys nawdd, 
grantiau, cymorthdaliadau, rhoddion a chymynroddion.
Datblygu a rhoi cynlluniau gweithredol ar waith ar gyfer eich maes 
cyfrifoldeb 
Dylai fod gan bob maes cyfrifoldeb a nodwyd gynllun gweithredol a fydd yn 
cyfrannu at y gwaith o gyflawni'r amcanion a bennir yn y cynllun busnes 
strategol cyffredinol.
Datblygu a rheoli partneriaethau amlasiantaethol 
Cefnogi rheolwyr sy'n gweithredu ar lefel strategol ac sydd â'r awdurdod i wneud 
penderfyniadau a'u rhoi ar waith ar ran eu sefydliadau. Bydd yn gyfrifol am reoli'r 
broses bartneriaeth gyffredinol ond nid o reidrwydd y gwaith o reoli staff y 
bartneriaeth o ddydd i ddydd.
Pennu, monitro ac adolygu tactegau er mwyn cyflawni amcanion strategol 
ar gyfer ymgyrchoedd gorfodi'r gyfraith 
Pennu tactegau er mwyn cyflawni amcanion a nodir gan strategaethau ar gyfer 
ymgyrchoedd gorfodi'r gyfraith. Gall yr ymgyrchoedd hyn fod yn weithrediadau 
wedi'u cynllunio ymlaen llaw neu'n ddigwyddiadau ar hap. Mae'r uned yn 
berthnasol i'r person sy'n rheoli'r ymgyrch yn dactegol.
Nodi a rheoli bygythiadau a risgiau gweithredol 
Casglu'r holl wybodaeth sydd ar gael am leoliad yr unigolion dan sylw ac sydd o 
bosibl dan sylw, amser, ffactorau amgylcheddol ac argaeledd adnoddau. 
Adolygu'r gudd-wybodaeth mewn perthynas â'r ymgyrch.  Yn seiliedig ar y 
gwaith hwn, bydd yn rhaid i chi ddod i gasgliad am y risgiau posibl.
Paratoi mesurau wrth gefn ac ymatebion tactegol i nodi risgiau. Mae hefyd yn 
cynnwys monitro cynnydd er mwyn nodi unrhyw newidiadau neu ychwanegiadau 
at risgiau a nodwyd.
Mapio'r Amgylchedd lle mae eich Sefydliad yn Gweithredu 
Meddu ar ddarlun clir a chyfredol o'r amgylchedd lle mae'r sefydliad yn 
gweithredu a llunio gwybodaeth a allai gael ei defnyddio at ddibenion cynllunio a 
gweithredu. Mae'r ‘amgylchedd’ yn cynnwys yr amgylchedd gweithredu ‘allanol’ 
– er enghraifft cwsmeriaid a'u hanghenion, tueddiadau'r farchnad, technolegau a 

dulliau newydd, deddfwriaeth a gweithgareddau cystadleuwyr a phartneriaid.  
Mae hefyd yn cynnwys yr amgylchedd gweithredu ‘mewnol’ – er enghraifft yr 
adnoddau sydd ar gael a diwylliant y sefydliad.
Cynllunio a rhoi systemau ar waith ar gyfer cyfnewid gwybodaeth, data a 
chudd-wybodaeth sensitif a'u rheoli 
Datblygu a rhoi systemau ar waith ar gyfer cyfnewid gwybodaeth, data a/neu 
gudd-wybodaeth sensitif. Gall gwaith casglu a chyfnewid cudd-wybodaeth fod yn 
lleol, yn genedlaethol neu'n rhyngwladol. Mae'r Uned wedi'i chynllunio er mwyn 
meithrin cydweithrediad o fewn asiantaethau a rhwng asiantaethau er mwyn 
hwyluso'r gwaith o gyfnewid gwybodaeth yn effeithlon a gwella effeithiolrwydd 
darpariaeth y gwasanaeth i'r cyhoedd.
Ymateb i argyfyngau ar y lefel dactegol (arian) 
Ymateb i argyfwng ar y lefel dactegol, gan sicrhau bod camau gweithredu yn 
gyfundrefnol, yn gydlynol ac yn integredig er mwyn cyflawni'r effeithiolrwydd ac 
effeithlonrwydd mwyaf posibl.  Mae'n cynnwys pennu, gweithredu ac adolygu 
tactegau sy'n llywio'r ymateb gweithredol, a nodi lle y gallai fod angen lefel 
strategol o reolaeth ar sefyllfaoedd.
Cefnogi pobl eraill i wneud y defnydd gorau o'r cyfryngau 
Helpu pobl eraill i weithio gyda'r cyfryngau yn effeithiol, gan alluogi unigolion i 
wneud penderfyniadau ar sail gwybodaeth am yr hyn y maent am ei ddweud, 
drwy eu cyswllt â'r cyfryngau. Cefnogi unigolion nad ydynt wedi arfer gweithio 
gyda'r cyfryngau, gan gynnwys cydweithwyr, dioddefwyr/goroeswyr a'r bobl sy'n 
gysylltiedig â nhw. Gall cyswllt â'r cyfryngau fod yn adweithiol – ymateb i 
geisiadau gan y cyfryngau am sylw neu wybodaeth, neu'n rhagweithiol – lle bydd 
y person yn dechrau'r cyswllt â'r cyfryngau er mwyn cyfleu ei neges.
Arall
Gwasanaeth Cwsmeriaid a Chynrychiolaeth
Cyflwyno delwedd a gwasanaeth cadarnhaol i gwsmeriaid mewnol ac allanol
Mae'n ofynnol i unigolion ymgysylltu'n effeithiol â chwsmeriaid mewnol ac allanol 
ar bob lefel er mwyn darparu gwasanaeth o safon uchel.
Cynnal cyfrinachedd mewn perthynas â materion diogelu data a safonau Rheoli 
Gwybodaeth yr Heddlu.
Yn ogystal, rhaid i ddeiliad y swydd fod yn barod i ymgymryd â'r cyfryw 
ddyletswyddau ychwanegol a all godi yn sgil amgylchiadau sy'n newid, ond nad 
ydynt, o reidrwydd, yn newid natur gyffredinol na lefel cyfrifoldeb y swydd.

Cymwysterau Hanfodol
 Rhaid bod yn Arolygydd parhaol a chymwys sy'n bodloni'r holl feini prawf 

hanfodol ar gyfer dyrchafiad.

Gwybodaeth Hanfodol
 Rhaid meddu ar ddealltwriaeth gadarn o'r cyfrifoldebau statudol sy'n 

gysylltiedig â rôl Prif Arolygydd.
 Rhaid meddu ar wybodaeth gyfredol am ddeddfwriaeth a ffactorau allanol 

eraill sy'n effeithio ar blismona.
Sgiliau Hanfodol

 Rhaid bod yn hyddysg mewn cyfrifiadura a rhaglenni Microsoft a Niche neu 
system cofnodi troseddau gyfatebol

 Rhaid dangos sgiliau cyfathrebu llafar ac ysgrifenedig da.
 Profiad a chymhwysedd o ran cynllunio, rheoli a monitro gweithgarwch 

plismona.
 Yn gallu dangos tystiolaeth o waith rheoli sylweddol gan gynnwys cyflawni 

mentrau newid. 
 Yn gallu cefnogi gwaith cynllunio adnoddau, er mwyn rheoli cyllidebau 

ariannol a gwneud penderfyniadau ar sail risg sy'n cyflawni canlyniadau 
effeithiol o fewn yr adnoddau a ddyrennir.

 Yn gallu hyfforddi a mentora er mwyn datblygu gyrfa a datblygiad 
proffesiynol.

 Yn gallu cynnal gwydnwch a llesiant personol mewn sefyllfaoedd heriol a 
chefnogi pobl eraill yn y meysydd hyn.

 Comander Arfau Tanio Tactegol neu Uwch-swyddog Ymchwilio
 Rhaid bod yn gymwys ym maes Digwyddiadau Critigol a Rheoli 

Digwyddiadau
 Rhaid ymgymryd â dyletswyddau Car Arian

Dymunol
 Cymraeg Iaith  Lefel  2  – Yn gallu  deall  hanfod sgwrs,  cyfleu gwybodaeth 

sylfaenol, cyfrannu at gyfarfodydd, trosglwyddo galwadau ffôn ac ymateb i 
geisiadau syml yn Gymraeg. Hefyd, yn gallu cyflwyno eich hun a phobl eraill 
yn ôl enw, rôl a lleoliad/sefydliad.

Gwerthoedd 
Personol

Mae'r gwerthoedd a'r ymddygiadau canlynol yn gymwys i bob rôl:
 Dewrder
 Parch ac Empathi
 Gwasanaeth Cyhoeddus

Mae'r tri gwerth hyn yn gysylltiedig â'r Cod Moeseg a dylent gefnogi popeth a 
wneir fel gwasanaeth yr heddlu.
Ceir gwybodaeth ychwanegol am y gwerthoedd uchod yma Code of Ethics | 
College of Policing.

Cymwyseddau 
Personol

Ymwybodol yn Emosiynol
Helpu pobl eraill i ddysgu o'u profiadau a'u hymatebion emosiynol er mwyn 
cefnogi a gwella eu perfformiad.
Monitro llesiant eraill, gan gymryd cyfrifoldeb am sicrhau y caiff cymorth priodol 
ei ddarparu er mwyn helpu cydweithwyr i barhau i fod ar eu gorau, heb stigma 
na beirniadaeth.
Rhoi hyder i eraill drwy gynnal ffocws ac aros yn ddigynnwrf mewn sefyllfaoedd 
sy'n peri straen.
Cydnabod pan fydd y gofynion, y straen, a'r trawma a all fodoli ym maes 
plismona yn effeithio ar gydweithwyr, a'u cefnogi lle y bo'n bosibl.
Myfyrio ar ei emosiynau ei hun er mwyn hyrwyddo amgylchedd agored i drafod 
pryderon.
Dangos sgiliau cyfathrebu effeithiol, gan ystyried anghenion pobl eraill.
Hyrwyddo diwylliant sy'n gwerthfawrogi deall gwahaniaethau ac yn annog siarad 
yn agored.

Cymryd Perchnogaeth
Dirprwyo'n briodol gan roi cyfarwyddiadau clir sy'n cydnabod cryfderau pobl a'u 
potensial i gyflawni mwy.
Monitro cynnydd ei dîm a'i waith er mwyn sicrhau bod terfynau amser yn cael eu 
bodloni a bod y tîm yn glir o ran ei amcanion. 
Cymryd perchnogaeth dros berfformiad unigol a pherfformiad y tîm, yn hytrach 
na gadael i eraill ymdrin â phroblemau. 
Cymryd cyfrifoldeb personol am sicrhau bod diweddglo boddhaol i 
ddigwyddiadau ac am ymdrin ag unrhyw broblemau yn brydlon ac yn agored. 
Bod yn rhagweithiol wrth gefnogi camau gweithredu sy'n mynd i'r afael â'r 
rhagfarn y gall rhai grwpiau o bobl ei wynebu.

Cydweithredol
Creu amgylchedd gwaith sy'n cyfuno arddulliau, cefndiroedd a phrofiadau 
amrywiol er mwyn sicrhau canlyniadau gwell.
Meithrin cydberthnasau cadarn ar draws amrywiaeth eang o randdeiliaid, gan 
gynnwys cydweithwyr, partneriaid a chymunedau, a defnyddio'r cysylltiadau hyn 
i gyflawni nodau. 
Gweithio gyda phartneriaid i bennu rolau clir sy'n briodol i gylch gwaith pob 
partner. 

Cynnwys pobl eraill yn ei ffordd o feddwl a deall ei flaenoriaethau i sicrhau 
cydweithio mwy effeithiol. 
Helpu i greu atebion cydgysylltiedig ar draws ffiniau sefydliadau a daearyddol, 
sefydliadau partner a'r bobl rydym yn eu gwasanaethu.
Rheoli partneriaethau hirdymor, gan rannu gwybodaeth a meithrin ymddiriedaeth 
er mwyn dod o hyd i'r atebion gorau.

Cefnogi ac Ysbrydoli
Cefnogi eraill i ddeall ei nodau a nodau ehangach y sefydliad er mwyn iddynt 
allu gweithio'n fwy effeithiol.
Helpu pobl eraill i ddeall newidiadau sefydliadol a'u helpu i addasu a 
mabwysiadu hyn er mwyn cyflawni canlyniadau gwell. 
Rheoli adnoddau yn effeithlon er mwyn creu'r gwerth mwyaf a chyflawni'r effaith 
orau o fewn ei feysydd.
Cymryd amser i ddeall pobl a rhoi'r cymorth sydd ei angen arnynt i weithio ar eu 
gorau. 
Dangos cefnogaeth sy'n helpu pobl i deimlo'n ddiogel a'u bod yn cael eu 
gwerthfawrogi wrth godi pryderon.
Creu cyfleoedd er mwyn cefnogi datblygiad proffesiynol eraill drwy rannu 
gwybodaeth, hyfforddi, mentora, ac adborth.

Dadansoddi'n Feirniadol
Helpu pobl i fod yn fwy effeithiol drwy rannu'r wybodaeth a'r ddealltwriaeth 
broffesiynol orau sydd ar gael o ffynonellau amrywiol.
Gofyn cwestiynau treiddgar er mwyn profi tybiaethau a gwahaniaethu rhwng 
barn a ffeithiau. 
Cydnabod pryd i gymryd camau penderfynol gyda gwybodaeth anghyflawn a 
chynllunio ar gyfer hapddigwyddiadau.
Dod i gasgliadau effeithiol o ffynonellau amrywiol o wybodaeth a thystiolaeth a'u 
rhoi ar waith er mwyn cyflawni canlyniadau. 
Asesu opsiynau er mwyn gwneud y defnydd gorau o'r adnoddau sydd ar gael, 
gan gymhwyso craffter busnes ac ariannol er mwyn cyflawni'r canlyniadau 
gorau.

Arloesol a meddwl yn agored
Meddu ar agwedd hyblyg, gan newid ei gynlluniau er mwyn sicrhau'r effaith 
orau.
Chwilio am arferion da nad ydynt bob amser ym maes plismona ac ystyried sut y 
gall eu rhoi ar waith yn ei rôl.
Cynnig lle ac anogaeth i helpu eraill i gamu'n ôl ac ystyried eu hamcanion a'u 
dull gweithredu. Mae hyn yn eu helpu i fabwysiadau safbwyntiau ffres a nodi 
gwelliannau. 
Rhagweld heriau a newidiadau yn y dyfodol gan ddefnyddio ei wybodaeth am 
dueddiadau ym maes plismona a thu hwnt.
Cynhyrchu ffyrdd creadigol o achub ar gyfleoedd neu gyflawni heriau sy'n deillio 
o dueddiadau sy'n newid ym maes plismona.

Efallai  fod  gwybodaeth  ychwanegol  am  y  rôl  hon  ar  gael  ar  wefan  y  Coleg  Plismona.  Mae  Proffiliau 
Proffesiynol Plismona yn cynnwys gwybodaeth am Ddatblygiad Proffesiynol Parhaus (DPP), Trwyddedau 
Proffesiynol a gwybodaeth arall sy'n ddefnyddiol i'r rôl.  https://profdev.college.police.uk/     

Rhaid i bob unigolyn yn Heddlu De Cymru ddangos y rhinweddau i allu gweithio mewn sefydliad â grwpiau 
lleiafrifol a darparu gwasanaeth i grwpiau lleiafrifol mewn cymunedau. Rhaid iddo ddangos y gallu i gyfrannu at 
amgylchedd  gwaith  agored  a  theg  lle  ni  chaniateir  ymddygiad  amhriodol.  Ni  ddylent  ddangos  unrhyw 
dystiolaeth y byddant yn debygol o gyfrannu at unrhyw achos o fwlio yn y gweithle nac unrhyw fath arall o 
ymddygiad gwahaniaethol. 

